К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республика мутасын торъя категория гражданаӧс, 
кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын (такси кындзи) 
транспорт услугаясӧн ӧткодя могмӧдӧм йылысь»
Коми Республикаса Веськӧдлан котырлӧн 
2008 во ӧшым тӧлысь 9 лунся 342 №-а шуӧмӧ 
вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республика мутасын торъя категория гражданаӧс, кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын (такси кындзи) транспорт услугаясӧн ӧткодя могмӧдӧм йылысь» Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧмӧ вежсьӧмъяс содтӧд серти.
2. Урчитны, мый:
1) 2024 вося тӧвшӧр тӧлысь 1 лунсянь «Ухта» муниципальнӧй кытшса муниципальнӧй юкӧнлӧн мутасын да «Сосногорск» муниципальнӧй районса муниципальнӧй юкӧнлӧн мутасын категория гражданалы, кодъясӧс индӧма «Коми Республика мутасын торъя категория гражданаӧс, кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын (такси кындзи) транспорт услугаясӧн ӧткодя могмӧдӧм йылысь» Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧм дорӧ 1 №-а да 2 №-а содтӧдъясын, пыр ӧткодя новлӧдлан муниципальнӧй маршрутъяс вылын (карса туйяс вылын новлӧдлӧм кындзи) да пыр новлӧдлан муниципалитеткостса маршрутъяс вылын транспортнӧй картаӧн либӧ банковскӧй картаӧн вӧдитчӧмӧн ветлыны позянлун сетӧм;
2) «Ухта» муниципальнӧй кытшса муниципальнӧй юкӧнлӧн мутасын да «Сосногорск» муниципальнӧй районса муниципальнӧй юкӧнлӧн мутасын 2024 вося тӧвшӧр тӧлысь 1 лунсянь 4 тӧлысь чӧжӧн пыр ӧткодя новлӧдлан муниципальнӧй маршрутъяс вылын (карса туйяс вылын новлӧдлӧм кындзи) да пыр ӧткодя новлӧдлан муниципалитеткостса маршрутъяс вылын социальнӧй ветлан билеткӧд ӧттшӧтш позьӧ вӧдитчыны транспортнӧй картаӧн либӧ банковскӧй картаӧн, кутшӧмӧс индӧма «Коми Республика мутасын торъя категория гражданаӧс, кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын (такси кындзи) транспорт услугаясӧн ӧткодя могмӧдӧм йылысь» Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧмлӧн 1 пунктса «б» пунктулын.
3. Тайӧ шуӧмыс вынсялӧ сійӧс официальнӧя йӧзӧдан лун бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь                                                   Э. Ахмеева
Сыктывкар
2023 вося ӧшым тӧлысь 19 лун
598 № 
Коми Республикаса Веськӧдлан котырлӧн
2023 во ӧшым тӧлысь 19 лунся 598 №-а шуӧм дорӧ
СОДТӦД
«Коми Республика мутасын торъя категория гражданаӧс,
 кодъяслӧн эм социальнӧя отсалан мераяс сетӧм вылӧ инӧд,
 пассажирскӧй автомашина транспортын (такси кындзи) 
транспорт услугаясӧн ӧткодя могмӧдӧм йылысь» 
Коми Республикаса Веськӧдлан котырлӧн 
2008 во ӧшым тӧлысь 9 лунся 342 №-а шуӧмӧ пыртӧм 
ВЕЖСЬӦМЪЯС
«Коми Республика мутасын торъя категория гражданаӧс, кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын (такси кындзи) транспорт услугаясӧн ӧткодя могмӧдӧм йылысь» Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧмын:
1) 1 пунктын:
а) «а» пунктулын:
мӧд абзац гижны тадзи:
«Муниципальнӧй юкӧнъяслысь (кар (сикт) овмӧдчӧминъяслысь, муниципальнӧй районъяслысь, кар (муниципальнӧй) кытшъяслысь) лыддьӧгсӧ, кӧні карса туйяс вылын пыр ӧткодя новлӧдлан муниципальнӧй маршрутъяс вылын вӧдитчӧны транспортнӧй картаӧн либӧ банковскӧй картаӧн, вайӧдӧма тайӧ шуӧм дорӧ 5 №-а содтӧдын.»;
содтыны татшӧм сюрӧса абзац:
«Муниципальнӧй юкӧнъяслӧн мутасъясын, кутшӧмъясӧс индӧма тайӧ шуӧм дорӧ 5 №-а содтӧдын, муниципальнӧй социальнӧй ветлан билет пыдди сетсьӧ транспортнӧй карта либӧ банковскӧй карта;»;
б) «б» пунктулӧ содтыны татшӧм сюрӧса мӧд да коймӧд абзацъяс: 
«Муниципальнӧй юкӧнъяслысь (кар (сикт) овмӧдчӧминъяслысь, муниципальнӧй районъяслысь, кар (муниципальнӧй) кытшъяслысь) лыддьӧгсӧ, кӧні пыр ӧткодя новлӧдлан муниципальнӧй маршрутъяс вылын (карса туйяс вылын новлӧдӧм кындзи) да пыр ӧткодя новлӧдлан муниципалитеткостса маршрутъяс вылын вӧдитчӧны транспортнӧй картаӧн либӧ банковскӧй картаӧн, вайӧдӧма тайӧ шуӧм дорӧ 6 №-а содтӧдын.
Муниципальнӧй юкӧнъяслӧн мутасын, кутшӧмъясӧс индӧма тайӧ шуӧм дорӧ 6 №-а содтӧдын, орйӧдлан талонъяса социальнӧй ветлан билет пыдди сетсьӧ транспортнӧй карта либӧ банковскӧй карта.»;
в) ӧкмысӧд абзац киритны;
2) 1.1 пунктын «карса туйяс кузя пыр ӧткодя новлӧдлан  муниципальнӧй маршрутъяс вылын» кывъяс вежны «Коми Республика мутасын» кывъясӧн;
3) Муниципалитеткостса пыр ӧткодя новлӧдлан маршрутъяслӧн лыддьӧгын, кутшӧмъяс серти торъя категория гражданалы, кодъяслӧн эм инӧд босьтны социальнӧя отсалан мераяс, сетсьӧ орйӧдлан талонъяса социальнӧй ветлан билетъяс серти ветлан инӧд, мый вынсьӧдӧма шуӧмӧн (3 №-а содтӧд):
Ыстысьӧглысь текстсӧ <*> гижны тадзи:
«<*>  позьӧ ветлыны гражданалы, кодъясӧс пасйӧма оланін серти  «Сыктывкар» кар кытшса муниципальнӧй юкӧнлӧн мутасын «Льӧмъю» турбазаын, «Льӧмъю» т/б» сувтланінӧдз, кодъяс лӧсялана календарнӧй тӧлысь вылӧ пуктісны транспортнӧй карта либӧ банковскӧй карта вылӧ сьӧм, медым ветлыны карса туйяс кузя.»; 
4) Торъя категория гражданалысь, кодъяслӧн эм социальнӧя отсалан мераяс сетӧм вылӧ инӧд, карса туйяс кузя пыр ӧткодя новлӧдлан муниципальнӧй маршрутъяс вылын пассажирскӧй автомашина транспортын (такси кындзи) транспортнӧй картаӧн либӧ банковскӧй картаӧн вӧдитчӧмӧн ветлан правилӧясын, транспортнӧй карта сетан да банковскӧй карта вылӧ льгота серти ветлан услуга пасъян пӧрадокын, а сідзжӧ транспортнӧй картаӧн либӧ банковскӧй картаӧн вӧдитчӧмӧн ветлыны позянлун сетӧмкӧд йитӧдын перевозчиклы мынтысян пӧрадокын да мынтан мындаын, кутшӧмъясӧс вынсьӧдӧма шуӧмӧн (4 №-а содтӧд):
а) нимсӧ гижны тадзи: 
«Торъя категория гражданалысь, кодъяслӧн эм социальнӧя отсалан мераяс сетӧм вылӧ инӧд, Коми Республика мутасын пассажирскӧй автомашина транспортын (такси кындзи) транспортнӧй картаӧн либӧ банковскӧй картаӧн вӧдитчӧмӧн ветлан правилӧясын, транспортнӧй карта сетан да банковскӧй карта вылӧ льгота серти ветлан услуга пасъян пӧрадокын, а сідзжӧ транспортнӧй картаӧн либӧ банковскӧй картаӧн вӧдитчӧмӧн ветлыны позянлун сетӧмкӧд йитӧдын перевозчиклы мынтысян пӧрадокын да мынтан мындаын»;
б) 1.1 пункт гижны тадзи:
«1.1. Тайӧ Правилӧясыс индӧны торъя категория гражданалы, кодъяслӧн эм инӧд босьтны социальнӧя отсалан мераяс, кодъясӧс индӧма «Коми Республика мутасын торъя категория гражданаӧс, кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын (такси кындзи) транспорт услугаясӧн ӧткодя могмӧдӧм йылысь» Коми Республикаса Веськӧдлан котырлӧн 2008 во ӧшым тӧлысь 9 лунся 342 №-а шуӧм дорӧ 1 №-а да 2 №-а содтӧдъясын (водзӧ – торъя категория граждана, 342 №-а шуӧм), Коми Республика мутасын карса пыр ӧткодя новлӧдлан муниципальнӧй маршрутъяс кузя (водзӧ – карса маршрутъяс), пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс вылын пассажирскӧй автомашина транспортын (таксиысь кындзи) транспортнӧй картаӧн либӧ банковскӧй картаӧн, кутшӧмъясӧс петкӧдлӧны ветлӧм вылӧ 342 №-а шуӧмлӧн 1 пунктса «а» пунктулын индӧм социальнӧй ветлан билет да 342 №-а шуӧмлӧн 1 пунктса «б» пунктулын индӧм орйӧдлан талонъяса социальнӧй ветлан билет пыдди, вӧдитчӧмӧн ветлан пӧрадоксӧ, транспортнӧй карта сетан да банковскӧй карта вылын льгота серти ветлӧмсӧ пасъян пӧрадоксӧ, а сідзжӧ транспортнӧй картаӧн либӧ банковскӧй картаӧн вӧдитчӧмӧн ветлыны позянлун сетӧмкӧд йитӧдын перевозчиклы мынтысян пӧрадоксӧ да мынтан мындасӧ.
Карса маршрутъяс кузя транспортнӧй картаӧн либӧ банковскӧй картаӧн вӧдитчӧмӧн позьӧ ветлыны Коми Республикаын муниципальнӧй юкӧнъяслӧн мутасъясын, кутшӧмъясӧс индӧма тайӧ шуӧм дорӧ 5 №-а содтӧдын.
Пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя транспортнӧй картаӧн либӧ банковскӧй картаӧн вӧдитчӧмӧн позьӧ ветлыны Коми Республикаын муниципальнӧй юкӧнъяслӧн мутасын, кутшӧмъясӧс индӧма тайӧ шуӧм дорӧ 6 №-а содтӧдын.»;
в) 1.2 пунктын:
1 пунктулын «карса маршрутъяс кузя» кывъяс вежны «Коми Республика мутасын» кывъясӧн;
2 пунктув гижны тадзи:
«2) льготаӧн ветлӧм – карса маршрутъяс кузя да пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя торъя категория гражданаӧн транспортнӧй картаясӧн да банковскӧй картаясӧн вӧдитчӧмӧн ветлӧм;»;
3 пунктулын «карса маршрутъяс кузя» кывъяс киритны;
6 пунктув гижны тадзи:
«6) Перевозчик – юридическӧй кывкутысь либӧ асшӧр уджалысь, кодъяс новлӧдлӧны гражданаӧс пассажирскӧй автомашина транспортӧн (такси кындзи) да кодъяс кырымалӧмаӧсь Коми Республикаса удж, уджӧн могмӧдан да социальнӧя доръян министерствокӧд да Коми Республикаын меставывса асвеськӧдлан органъяскӧд торъя категория гражданаӧс карса маршрутъяс кузя новлӧдлӧм вылӧ сёрнитчӧм либӧ пыр ӧткодя новлӧдлан  муниципальнӧй маршрутъяс кузя торъя категория гражданаӧс новлӧдлӧм вылӧ сёрнитчӧм (карса туйяс кузя новлӧдлӧм кындзи) (водзӧ лӧсялӧмӧн – карса маршрутъяс вылӧ сёрнитчӧм, куимладорса сёрнитчӧм) либӧ кодъяс кырымалӧмась Коми Республикаса удж, уджӧн могмӧдан да социальнӧя доръян министерствокӧд торъя категория гражданаӧс пыр ӧткодя новлӧдлан муниципалитеткостса маршрутъяс кузя новлӧдлӧм вылӧ сёрнитчӧм (водзӧ – кыкнанладорса сёрнитчӧм);»;
10 пунктулын «мыччӧдъяссӧ.» кывъяс кольны «мыччӧдъяссӧ;» кывъясӧн;
содтыны татшӧм сюрӧса 11 пунктув:
«11) кредитнӧй организация – организация, кодлӧн Россия Федерацияса оланпастэчас серти эм инӧд вуджӧдны сьӧмсӧ, сы лыдын электроннӧй сьӧмсӧ, коді уджалӧ Россияса банклӧн лицензия да  «Национальнӧй мынтысян система йылысь» Федеральнӧй оланпас подув вылын да коді вуджӧдӧ сьӧмсӧ Перевозчикъяслы.»;
г) 1.3 пункт:
1 пунктулын «карса маршрутъяс кузя» кывъяс киритны;
4 пунктулын «ОСДШ-ӧн кырымалӧм сёрнитчӧмъяс серти да» кывъяс вежны «Операторкӧд ОСДШ-ӧн кырымалӧм артмӧдчӧмъяс да сёрнитчӧмъяс серти, кутшӧмъясӧс кырымалӧма» кывъясӧн;
5 пунктув гижны тадзи:
«5) кырымалӧ кредитнӧй организациякӧд сёрнитчӧмсӧ;»;
д) 1.5 пунктын  «карса маршрутъяс кузя» кывъяс киритны;
е) 2.4 пунктӧ содтыны татшӧм сюрӧса абзац:
«Карса маршрутъяс кузя да пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя гражданинлы льгота серти ветлӧм вылӧ колӧ вӧдитчыны ӧти транспортнӧй картаӧн.»;
ж) содтыны татшӧм сюрӧса 2.8 пункт:
«2.8. Сэк, кор гражданинлы ОСДШ вӧлі сетӧма льгота серти ветлӧм вылӧ транспортнӧй карта, льгота серти ветлан выль услугасӧ йитӧны водзджык сетлӧм транспортнӧй карта дорӧ. Сэк, кор гражданинлы вӧлі йитӧма льгота серти ветлӧм вылӧ услугасӧ банковскӧй карта дорӧ, льгота серти ветлан выль услугасӧ йитӧны транспортнӧй карта дорӧ.
Льгота серти ветлан выль услугасӧ йитӧны льгота серти ветлан  выль услуга йитӧм йылысь заявление форма серти, кутшӧмӧс вынсьӧдӧма Министерствоӧн да йӧзӧдӧма Министерстволӧн официальнӧй сайтын сійӧс вынсьӧдан лунсянь 5 уджалан лун чӧжӧн, да гражданинӧс эскӧдысь документ подув вылын (сэк, кор гражданин нимсянь уджалӧ морт, коді лоӧ сійӧс Россия Федерацияса оланпастэчас серти сійӧс петкӧдлысьӧн, то содтӧд сетӧны петкӧдлысьӧс эскӧдысь документ да лӧсялана уджмогъяссӧ эскӧдысь документ).
ОСДШ пасйӧ льгота серти ветлан выль услугасӧ йитӧм йылысь заявлениесӧ СТКР-ын гражданинӧн (гражданинӧс петкӧдлысьӧн) шыӧдчан лунӧ.
ОСДШ гражданинӧн шыӧдчан лунӧ веськыда приём дырйи:
1) прӧверитӧ, колана ногӧн-ӧ гижӧма заявлениесӧ, лӧсялӧны-ӧ документъясыс урчитӧм корӧмъяслы, эмӧсь-ӧ сетӧм документъясӧ пыртӧм тӧдмӧгъясын лӧсявтӧмторъяс;
2) пыртӧ колана тӧдмӧгъяссӧ СТКР-ӧ;
3) пасйӧ транспортнӧй карта либӧ банковскӧй карта вылын льгота серти ветлан выль услуга.
Транспортнӧй карта вылын либӧ банковскӧй карта вылын льгота серти ветлан выль услугасӧ пасйӧмын ӧткажитан подувъясӧн лоӧ сійӧ, мый тайӧ пунктса медводдза абзацын индӧм йитан условиеясыслы оз лӧсяв льгота серти ветлан выль услугаыс либӧ абу сетӧма либӧ абу тырвыйӧ сетӧма тайӧ пунктса мӧд абзацын индӧм документъяссӧ.
Сэк, кор эмӧсь подувъяс, кутшӧмъясӧс урчитӧма тайӧ пунктлӧн кӧкъямысӧд абзацӧн, ОСДШ веськыда приём дырйи оформитӧ льгота серти ветлан выль услугасӧ пасйӧмын ӧткажитӧм йылысь уведомлениесӧ, мый йылысь гижӧмӧн юӧртӧ гражданинлы веськыда приём дырйи да бӧр сетӧ сылы сетӧм документъяссӧ.
Гражданин вермӧ выль пӧв шыӧдчыны ОСДШ-ӧ транспортнӧй карта вылын либӧ банковскӧй карта вылын льгота серти ветлан выль услугасӧ пасйӧмын ӧткажитан подувъяссӧ бырӧдӧм бӧрын тайӧ пунктӧн урчитӧм пӧрадокын.»;
з) 3.1 пункт гижны тадзи:
«3.1. Гражданинлы сетсьӧ позянлун ветлыны транспортнӧй картаӧн да банковскӧй картаӧн вӧдитчӧмӧн сэк, кор сійӧ петкӧдлӧ документ, мый эскӧдӧ гражданинӧс торъя категория граждана лыдӧ пыртӧмсӧ.
Карса маршрутъяс кузя транспортнӧй картаӧн да банковскӧй картаӧн вӧдитчӧмӧн позьӧ ветлыны став Перевозчиклӧн транспортын, кодъяс кырымалӧмаӧсь карса маршрутъяс вылӧ сёрнитчӧмъяссӧ, сійӧ муниципальнӧй юкӧнын, кӧні вӧлі сетӧма транспортнӧй картасӧ либӧ пасйӧма банковскӧй карта вылын льгота серти ветлан выль услугасӧ.
Пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя транспортнӧй картаӧн да банковскӧй картаӧн вӧдитчӧмӧн позьӧ ветлыны став Перевозчиклӧн транспортын, кодъяс кырымалӧмаӧсь куимладорса сёрнитчӧмъяс да кыкнанладорса сёрнитчӧмъяс.»;
и) 3.2 пункт гижны тадзи:
«3.2. Карса маршрутъяс кузя календарнӧй тӧлысь чӧжӧн транспортнӧй картаӧн да банковскӧй картаӧн вӧдитчӧмӧн ветлӧм вылӧ кредитнӧй организацияыс быд тӧлысь пуктӧ 342 №-а шуӧмлӧн 1 пунктса «а» пунктулын индӧм социальнӧй ветлан билетлӧн дон мында сьӧмсӧ.
Карса маршрутъяс кузя транспортнӧй картаӧн да банковскӧй картаӧн вӧдитчӧмӧн гражданинлысь тӧлысь чӧжӧн ветлан лыдсӧ абу урчитӧма.
Пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя транспортнӧй картаӧн да банковскӧй картаӧн вӧдитчӧмӧн ветлӧм вылӧ кредитнӧй организацияыс пуктӧ 342 №-а шуӧмлӧн 1 пунктса «б» пунктулын индӧм орйӧдлан талонъяса социальнӧй ветлан билетлӧн дон мындаын сьӧмсӧ (водзӧ – пуктан сьӧм мында).»;
к) содтыны татшӧм сюрӧса 3.2.1, 3.2.2, 3.2.3 пунктъяс:
«3.2.1. Пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя транспортнӧй картаӧн да банковскӧй картаӧн вӧдитчӧмӧн ӧтпыр пуктан сьӧм мында вылӧ льгота серти ветлан медыджыд кузьтаыс лоӧ 400 км (тайӧ Правилӧяслӧн 3.2.2 пунктын индӧм случай кындзи).
3.2.2. Гражданалы, кодъяс олӧны олан пунктъясын, кутшӧмъяс ӧнія ӧтув вӧдитчан автомашина туйяс кузя юрсиктсянь 125 км ылынджыкӧсь, пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя транспортнӧй картаӧн да банковскӧй картаӧн вӧдитчӧмӧн ӧтпыр пуктан сьӧм мында вылӧ льгота серти ветлан медыджыд кузьтаыс лоӧ 800 км.
3.2.3. Пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя транспортнӧй картаӧн да банковскӧй картаӧн вӧдитчӧмӧн гражданинлысь льгота серти ветлӧм серти  учётсӧ нуӧдӧны Перевозчиклӧн транспортнӧй терминалын льгота серти ветлан донӧн татшӧмтор тӧд вылӧ босьтӧмӧн:
гражданинлысь льгота серти ветлан донсӧ арталӧны Перевозчиклӧн транспортнӧй терминалын 1 км туйысь (СЕ) донсӧ, кутшӧмӧс урчитӧны тайӧ Правилӧяслӧн 4.3.1 пункт серти, маршрутлӧн кузьта вылӧ унаалӧмӧн да математическӧя гӧгрӧстан правилӧяс серти гӧгрӧстӧны быдса лыдпасӧдз, тайӧ пунктса коймӧд абзацын индӧм аслыспӧлӧслунъяс кындзи;
гражданалысь, кодъяс олӧны олан пунктъясын, кутшӧмъяс ӧнія ӧтув вӧдитчан автомашина туйяс кузя юрсиктсянь 125 км ылынджыкӧсь, льгота серти ветлан донсӧ арталӧны Перевозчиклӧн транспортнӧй терминалын гражданалы, кодъяс олӧны олан пунктъясын, кутшӧмъяс юрсиктсянь 125 км ылынджыкӧсь (СЕ125), 1 км туйысь донсӧ, кутшӧмӧс арталӧны тайӧ Правилӧяслӧн 4.3.1 пункт серти, маршрут кузьта вылӧ унаалӧмӧн да математическӧя гӧгрӧстан правилӧяс серти быдса лыдпасӧдз гӧгрӧстӧмӧн;
гражданинлысь льгота серти ветлан донысь коляссӧ арталӧны кыдзи пуктан сьӧм мында да гражданинлӧн календарнӧй тӧлысьысь льгота серти ветлан дон костын коляс тайӧ Правилӧяслӧн 3.4 пунктса коймӧд да нёльӧд абзацъясын индӧм аслыспӧлӧслунъяссӧ тӧд вылӧ босьтӧмӧн, шайтын.»;
л) 3.3 пункт гижны тадзи:
«3.3. Транспортнӧй карта да банковскӧй карта вылӧ сьӧмсӧ пуктӧны гражданинӧн сьӧм пуктан пунктъясын либӧ онлайн-сервис отсӧгӧн  тӧлысьлӧн 20 лунсянь, мый мунӧ ветлӧмъяс збыльмӧдан тӧлысь водзын, ветлӧмъяс збыльмӧдан тӧлысьлӧн 15 лунӧдз, быд тӧлысь сьӧм пуктан мындаын кредитнӧй организациялысь сьӧм пуктӧмӧн, но тӧлысьнас ӧтчыдысь оз тшӧкыдджыка.
Сьӧм пуктан пунктъяс йылысь юӧрсӧ йӧзӧдӧны ОСДШ-ын юӧртан стендъяс вылын, Перевозчиклӧн транспортнӧй средствоын, Операторлӧн официальнӧй сайтын да дзик пыр выльмӧдӧны сэк, кор вежсьӧны сьӧм пуктан пунктъяслӧн меститчанінъясыс.»;
м) 3.4 пункт гижны тадзи:
«3.4. Сэк, кор гражданин абу пуктӧма сьӧмсӧ транспортнӧй карта либӧ банковскӧй карта вылӧ тайӧ Правилӧяслӧн 3.3 пункт серти карса маршрутъяс кузя ветлӧм вылӧ, транспортнӧй картаӧн да банковскӧй картаӧн вӧдитчӧмӧн льгота серти ветлыны позянлунсӧ лӧсялана тӧлысьын оз сетны.
Сэк, кор гражданинлӧн абу льгота серти ветлан донысь колясыс, мыйта колӧ пыр ӧткодя новлӧдлан муниципальнӧй маршрутъяс кузя (карса туй кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя льгота серти ветлӧм вылӧ, транспортнӧй картаӧн да банковскӧй картаӧн вӧдитчӧмӧн льгота серти ветлыны позянлунсӧ оз сетны.
Календарнӧй тӧлысьын пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя льгота серти ветлӧм вылӧ видзтӧм донысь коляссӧ вуджӧдӧны мӧд календарнӧй тӧлысь вылӧ.
Сэк, кор пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя транспортнӧй карта вылӧ сьӧм пуктігкежлӧ да банковскӧй карта вылын льгота серти ветлан услуга дырйи льгота серти ветлан донлӧн коляс мындаыс сьӧм пуктан мынакӧд ӧтмында либӧ унджык, сьӧмсӧ оз пуктыны.»;
н) 3.7 пунктса 2 пунктулын «сетӧма ОСДШ-ӧ» кывъяс бӧрын содтыны «либӧ Операторлы» кывъяс;
о) 3.8 пунктса мӧд абзац гижны тадзи:
«Транспортнӧй карталӧн дон да сійӧс мынтан пӧрадок йылысь юӧрсӧ йӧзӧдӧны Операторлӧн официальнӧй сайтын да ОСДШ-ын юӧртан стендъяс вылын.»;
п) 3.9 пунктса медводдза абзацын «2.7» лыдпас вежны «2.8» лыдпасӧн;
р) 4.1 пунктын:
медводдза абзацын «вӧдитчӧмӧн карса маршрутъяс кузя ветлыны» кывъяс вежны «вӧдитчӧмӧн ветлыны» кывъясӧн;
1 пунктув гижны тадзи:
«1) юклӧ да ыстӧ Перевозчиклы:
гражданалӧн пай йылысь тӧдмӧгъяссӧ, кодъяс карса маршрутъяс кузя льгота серти ветлӧм могысь пуктӧмаӧсь сьӧмсӧ отчётнӧй тӧлысь кежлӧ транспортнӧй карта да банковскӧй карта вылӧ, кутшӧмӧс индӧма тайӧ Правилӧяслӧн 4.2 пункт серти, быд тӧлысь тайӧ Правилӧяслӧн 1.5 пунктын индӧм Перевозчиккӧд сёрнитчӧмӧн урчитӧм кадколастъясӧ;
Пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя льгота серти ветлан донлӧн ӧтувъя мындалӧн ыдждалун йылысь тӧдмӧгъяс, кутшӧмъясӧс пасйӧма Перевозчиклӧн транспортнӧй терминалъясын, отчётнӧй тӧлысьысь, кутшӧмӧс урчитӧма тайӧ Правилӧяслӧн 4.2.1 пункт серти, быд тӧлысь кадколастъясӧ, кутшӧмъясӧс урчитӧма Перевозчиккӧд сёрнитчӧмӧн, кутшӧмӧс индӧма тайӧ Правилӧяслӧн 1.5 пунктын;»;
4 пунктув гижны тадзи:
«4) Системаысь тӧдмӧгъяс подув вылын сетӧ кредитнӧй организацияӧ сьӧмлӧн ӧтувъя мында йылысь мыччӧдъяс, мыйта воӧма гражданасянь быд тӧлысь пуктан сьӧм мындаын, льгота серти ветлан донлӧн ӧтувъя мындалӧн ыдждалун йылысь тӧдмӧгъяс, кутшӧмъясӧс пасйӧма Перевозчиклӧн транспортнӧй терминалъясын, медым вуджӧдны найӧс Перевозчиклы кадколастъяс серти, кутшӧмъясӧс урчитӧма Перевозчиккӧд тайӧ Правилӧяслӧн 1.5 пунктын индӧм сёрнитчӧмӧн.»;
с) 4.2 пунктын:
медводдза абзацын «сёрнитчӧмъяс кырымалысь» кывъяс вежны «карса маршрутъяс кузя сёрнитчӧмъяс кырымалысь» кывъясӧн;
мӧд абзацын «гражданасянь» кывъяс вежны «гражданасянь карса маршрутъяс кузя льгота серти ветлӧм вылӧ» кывъясӧн;
квайтӧд абзацын «муниципальнӧй юкӧнлӧн мутасын» кывъяс бӧрын содтыны «карса маршрутъяс кузя льгота серти ветлӧм вылӧ» кывъяс;
сизимӧд абзацын «отчётнӧй тӧлысь» кывъяс бӧрын содтыны «карса маршрутъяс кузя льгота серти ветлӧм вылӧ» кывъяс;
кӧкъямысӧд абзацын «отчётнӧй тӧлысь» кывъяс бӧрын содтыны «карса маршрутъяс кузя льгота серти ветлӧм вылӧ» кывъяс;
т) содтыны татшӧм сюрӧса 4.2.1 пункт:
«4.2.1. Быд Перевозчиклы вуджӧдан сьӧмлӧн ӧтувъя мындалысь мындасӧ (ВП), мый воӧма гражданасянь пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя льгота серти ветлӧм вылӧ пуктан сьӧм мындаын, отчётнӧй тӧлысьысь арталӧны татшӧм ногӧн:
ВП = [image: image1.png]»:" KPy6

кӧні:
КРубі – Перевозчиклӧн і маршрут кузя льгота серти ветлӧмъяслӧн дон, кутшӧмӧс пасйӧма Перевозчиклӧн транспортнӧй терминалъясын, шайт;
КРуб125і – Перевозчиклӧн транспортнӧй терминалъясын гражданалӧн, кодъяс олӧны олан пунктъясын, кутшӧмъяс Перевозчиклӧн і маршрут кузя ӧнія ӧтув вӧдитчан автомашина туйяс кузя юрсиктсянь 125 км ылынджыкӧсь, льгота серти ветлӧмъяслӧн дон, кутшӧмӧс пасйӧма Перевозчиклӧн транспортнӧй терминалъясын, шайт;
n – Перевозчиклӧн маршрут лыд.»;
у) 4.3 пунктын:
медводдза абзацын «гражданалы» кывъяс вежны «гражданалы карса маршрутъяс кузя»  кывъясӧн;
сизимӧд абзацын «тайӧ шуӧмлӧн» кывъяс вежны «342 №-а шуӧмлӧн» кывъясӧн»;
ф) содтыны татшӧм сюрӧса 4.3.1 пункт:
«4.3.1. Отчётнӧй тӧлысьысь (СП) быд маршрут серти сьӧмлысь ӧтувъя мындасӧ, мыйта колӧ мынтыны Перевозчиклы пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя транспортнӧй картаясӧн да банковскӧй картаясӧн вӧдитчӧмӧн гражданалы льгота серти ветлыны позянлун сетӧмкӧд йитӧдын, арталӧны татшӧм ногӧн:
СП = (ПТ - СЕ) х[image: image3.png]

кӧні:
ПТ – 1 км туйысь Перевозчиклӧн лоны вермана медыджыд тариф тшупӧд, кутшӧмӧс вынсьӧдӧма донъяс (тарифъяс) урчитан юкӧнын уджъяс олӧмӧ пӧртӧм серти Коми Республикаса уполномочитӧм олӧмӧ пӧртысь власьт органӧн;
СЕ – 1 км туйысь донсӧ арталӧны пуктӧм сьӧмсӧ календарнӧй тӧлысь вылӧ пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя транспортнӧй картаӧн да банковскӧй картаӧн вӧдитчӧмӧн Правилӧяслӧн 3.2.1 пунктын индӧм ӧтпыр пуктан сьӧм мында вылӧ льгота серти ветлан кузьталӧн медыджыд ыдждалун вылӧ юкӧмӧн;
СЕ125 – гражданалы, кодъяс олӧны олан пунктъясын, кутшӧмъяс юрсиктсянь 125 км ылынджыкӧсь, 1 км туйысь донсӧ арталӧны пуктӧм сьӧмсӧ гражданалы, кодъяс олӧны олан пунктъясын, кутшӧмъяс ӧнія ӧтув вӧдитчан автомашина туйяс кузя юрсиктсянь 125 км ылынджыкӧсь, календарнӧй тӧлысь вылӧ пыр ӧткодя новлӧдлан муниципальнӧй маршрутъяс кузя (карса туйяс кузя новлӧдлӧм кындзи) да пыр ӧткодя новлӧдлан муниципалитеткостса маршрутъяс кузя транспортнӧй картаӧн да банковскӧй картаӧн вӧдитчӧмӧн тайӧ Правилӧяслӧн 3.2.2 пунктын индӧм ӧтпыр пуктан сьӧм мында вылӧ льгота серти ветлан медыджыд кузьта вылӧ юкӧмӧн;
КРубі – Перевозчиклӧн і маршрут кузя льгота серти ветлӧмъяслӧн дон, кутшӧмӧс пасйӧма Перевозчиклӧн транспортнӧй терминалъясын, шайт;
КРуб125і – гражданалӧн, кодъяс олӧны олан пунктъясын, кутшӧмъяс Перевозчиклӧн і маршрут кузя  ӧнія ӧтув вӧдитчан автомашина туйяс кузя юрсиктсянь 125 км ылынджыкӧсь, льгота серти ветлан дон, кутшӧмӧс пасйӧма Перевозчиклӧн транспортнӧй терминалъясын, шайт.
Сэк, кор Коми Республикаса уполномочитӧм олӧмӧ пӧртысь власьт орган индӧ лӧсялана маршрут вылын донъяс (тарифъяс) урчитан юкӧнын уджсӧ олӧмӧ пӧртӧм серти 1 ветлӧмысь лоны вермана медыджыд тариф тшупӧдсӧ, 1 км туйысь (ПТ) Перевозчиклӧн лоны вермана медыджыд тариф тшупӧдыс артавсьӧ кыдзи шӧркодь арифметическӧй значениеыс значениеясысь, кутшӧмъяс артмӧны 1 ветлӧмысь лоны вермана медыджыд урчитӧм тариф тшупӧдсӧ сувтланінъяс да лӧсялана маршрут кузя мунан медводдза пункт костын, мый мунӧ кык муниципальнӧй юкӧнлӧн мутас пыр, лӧсялана муниципальнӧй юкӧнлӧн мутас сайын мунысь медводдза остановкасянь заводитӧмӧн, кӧні меститчӧ маршрутлӧн медводдза пунктыс, километръясын ылна вылӧ юкӧм бӧрын.
6 №-а содтӧдын индӧм муниципальнӧй юкӧнлӧн мутасын гражданаӧн орйӧдлан талонъяса социальнӧй ветлан билетъясӧн транспортнӧй картакӧд либӧ банковскӧй картакӧд ӧттшӧтш вӧдитчан периодӧ, кутшӧмъясӧс индӧма 342 №-а шуӧмлӧн 1 пунктса «б» пунктулын, отчётнӧй тӧлысьысь сьӧмлӧн ӧтувъя мындалӧн ыдждалуныс, мыйта колӧ мынтыны Перевозчиклы орйӧдлан талонъяса социальнӧй ветлан билетъясӧн вӧдитчӧмӧн гражданалы льготаӧ серти ветлыны позянлун сетӧмкӧд йитӧдын, артавсьӧ 342 №-а шуӧмлӧн 9 пунктӧн урчитӧм пӧрадокын.»;
х) содтыны тайӧ вежсьӧмъяс дорӧ 1 да 2 содтӧдъяс серти 5 №-а да 6 №-а содтӧдъяс.
«Коми Республика мутасын
торъя категория гражданаӧс, кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын 
(такси кындзи) транспорт услугаясӧн 
ӧткодя могмӧдӧм йылысь»
Коми Республикаса Веськӧдлан котырлӧн 
2008 во ӧшым тӧлысь 9 лунся 342 №-а шуӧмӧ пыртӧм вежсьӧмъяс дорӧ
1 СОДТӦД 
«ВЫНСЬӦДӦМА
Коми Республикаса Веськӧдлан котырлӧн 
2008 во ӧшым тӧлысь 9 лунся 342 №-а шуӧмӧн
(5 №-а содтӧд)
Муниципальнӧй юкӧнъяслӧн (кар (сикт) овмӧдчӧминъяслӧн, муниципальнӧй районъяслӧн, кар (муниципальнӧй) кытшъяслӧн), 
кӧні карса туйяс кузя пыр ӧткодя новлӧдлан муниципальнӧй маршрутъяс вылын вӧдитчӧны транспортнӧй картаӧн либӧ банковскӧй картаӧн, 
ЛЫДДЬӦГ
1. «Сыктывкар» кар кытшса муниципальнӧй юкӧн».
2. «Ухта» муниципальнӧй кытшса муниципальнӧй юкӧн.».
«Коми Республика мутасын
торъя категория гражданаӧс, кодъяслӧн эм социальнӧя отсалан мераяс сетӧм вылӧ инӧд, пассажирскӧй автомашина транспортын 
(такси кындзи) транспорт услугаясӧн 
ӧткодя могмӧдӧм йылысь»
Коми Республикаса Веськӧдлан котырлӧн 
2008 во ӧшым тӧлысь 9 лунся 342 №-а шуӧмӧ пыртӧм вежсьӧмъяс дорӧ
2 СОДТӦД 
«ВЫНСЬӦДӦМА
Коми Республикаса Веськӧдлан котырлӧн 
2008 во ӧшым тӧлысь 9 лунся 342 №-а шуӧмӧн
(6 №-а содтӧд)
Муниципальнӧй юкӧнъяслӧн (кар (сикт) овмӧдчӧминъяслӧн, муниципальнӧй районъяслӧн, кар (муниципальнӧй) кытшъяслӧн), 
кӧні пыр ӧткодя новлӧдлан муниципальнӧй маршрутъяс вылын 
(карса туйяс кузя новлӧдӧм кындзи) да пыр ӧткодя новлӧдлан муниципалитеткостса маршрутъяс вылын вӧдитчӧны транспортнӧй картаӧн либӧ банковскӧй картаӧн,
ЛЫДДЬӦГ
1. «Ухта» муниципальнӧй кытшса муниципальнӧй юкӧн».
2. «Сосногорск» муниципальнӧй районса муниципальнӧй юкӧн.».
